
RESUMO EXECUTIVO

Este informe forma parte do

da Rede Europea de Loita
contra a Pobreza e a Exclusién Social (EAPN-Espaiia)' que avalia o cumprimento dos
Obxectivos de Desenvolvemento Sostible (ODS) da Axenda 2030, especialmente o
ODS 1, que busca reducir a pobreza 4 metade en todas as stas formas.

O informe, baseado en datos oficiais como a 2 do
INE, analiza o risco de pobreza e exclusion social a través do indicador AROPE, que
combina tres factores: risco de pobreza, baixa intensidade laboral no fogar e privacion

material e social severa.

O XVI Informe O Estado da Pobreza en Galicia 2026 mediante a anélise da Enquisa de
Condicidns de Vida 2025, o Atlas de distribucién de renda nos fogares do INE, datos
do Ministerio de Inclusién, Seguridade Social e Migraciéns e do Instituto Galego de
Estatistica (IGE), mostran un empeoramento nos principais indicadores empregados
para a medicién da pobreza, a exclusién social e a desigualdade.

Son tamén evidentes as enormes dificultades de acceso a unha vivenda digna,
axeitada e accesible principalmente para aquelas persoas en pobreza e para as que
viven de alugueiro. Unha cuestién que desenvolvemos no

que
publicamos en 20243,

En primeiro lugar, respecto & informacién recollida na Enquisa de Condiciéns de Vida
(ECV), debe recordarse especificamente que os datos da renda dos fogares refirense
ao ano anterior da enquisa, polo que todos os indicadores derivados dos ingresos das

persoas refirense ao 2024.

Por outro lado, os indicadores de carencia material e de vivenda corresponden ao
2025, polo tanto incorporan os efectos e reflexan o empeoramento na calidade de
vida que se produciu ese ano.

Neste contexto, os indicadores de pobreza e desigualdade do informe recollen a perda
de poder adquisitivo da poboacién e as dificultades de acceso a vivenda.

O empeoramento destes indicadores non se pode atribuir simplemente a un mero
efecto estatistico, se non que son un reflexo de que non acaba de superarse a crise do
coste da vida provocada polo auxe inflacionario e o aumento dos prezos da vivenda

asi como o ainda limitado efecto das medidas especificas de inclusién social levadas
a cabo polas diferentes administracidns.

O empeoramento dos indicadores de pobreza e exclusion social é, pois, resultado
dunha falta de ambicién e compromiso de politicas sociais, de vivenda e redistributivas
que impacten nunha mellora da calidade de vida da poboacion.

Pese a que os resultados non mostran cifras tan elevadas como as de 2023, convén ter
cautela e prestar atencion, posto que seguen a mostrar unha serie de problemas
estruturais e un empeoramento das condiciéns de vida que, de non tomarse as
medidas axeitadas, pode derivar nun maior incremento dos datos de pobreza e

exclusidn social.

A continuacidn, méstranse os principais resultados e conclusiéns dos distintos
indicadores do informe.



RISCO DE POBREZA E/OU EXCLUSION

No 2025 unhas 600.000 persoas residentes en Galicia - 0 22,1% da poboacidn
estaba en risco de pobreza e/ou exclusién social (AROPE), 91.000 persoas mais
que no 2024.

Os indicadores, en especial o de pobreza, mantéiense por debaixo dos do
conxunto do estado, onde a taxa AROPE mantense e pasa do 25,8% no 2024 ao
25,7% no 2025.

Os datos recollen o auxe inflacionario e 0 aumento dos prezos da vivenda asi
como o ainda limitado efecto das medidas especificas de inclusién social levadas
a cabo polas diferentes administracions. Ademais, os indicadores de carencia
material e social severa recollen o empeoramento da calidade de vida que se
produciu en 2025.

Pese a que en Galicia a situacién tifia experimentado unha notable mellora, o
empeoramento dos indicadores volve afastarnos de cumprir cos obxectivos
marcados pola Axenda 2030, para a cal en 2025 a taxa de pobreza e exclusién social
deberia situarse 5,5 puntos por debaixo do valor actual, é dicir, deberia ser de
16,6%.

Empeora a taxa AROPE masculina e feminina pero segue a reducirse a fenda
de xénero. Das persoas que no 2025 estaban en risco de pobreza e/ou exclusion
social, 0 22,0% eran mulleres, é dicir, 309.000 (unhas 28.000 mais que no ano
anterior, 2,0 puntos) e 0 22,2% eran homes, é dicir, uns 291.000 (63.000 mais que

o ano anterior, 4,7 puntos).

O risco de pobreza e exclusién social (AROPE) infantil e xuvenil aumenta,
sendo o grupo de 18 a 29 anos o que mais incrementa a sua taxa (8,8 puntos ata o
27,6%). O grupo de menores de 18 anos e o de 30 a 64 anos, aumentan en 3,0
puntos a sUa taxa AROPE e sitianse en 20,4% e 22,1% respectivamente. O grupo
de maiores de 65 anos é no que menos crece a taxa AROPE (20,7%, 1,8 puntos mais
que en 2024).

Crece en maior medida a taxa AROPE nos fogares con nenos, nenas e menores
economicamente dependentes 3,7 puntos ata o 19,3%. Non obstante, este valor
segue sendo menor que o dos fogares sen nenos, nenas e mozos que tefien unha
taxa AROPE do 23,9%, 2,9 punto méis que o ano anterior.

Nas zonas urbanas e rurais rexistrouse un aumento da taxa AROPE no ultimo
ano. Detéctase, por primeira vez, unha maior incidencia do indicador AROPE nas
zonas urbanas (22,6%) que nas rurais (20,7%).

Vivir de alugueiro é un factor de empobrecemento. A poboaciéon que vive de
alugueiro ten unha taxa AROPE de 47,1% fronte a poboacion que vive en
propiedade cunha taxa do 15,7%.



A discapacidade é un factor determinante para estar en risco de pobreza e
exclusién social. As persoas que tefien algunha discapacidade tefien unha taxa de
pobreza e exclusién social (AROPE) do 30,8% (+2,1 puntos con respecto ao ano
pasado), fronte &s persoas sen discapacidade cunha de 19,2% (+3,4 puntos que o
ano anterior).

RISCO DE POBREZA

A taxa de pobreza aumenta e pasa do 14,2% en 2024 ao 16% en 2025, é dicir,
mais de 434.000 persoas, das cales 0 16,2%, 228.000 son mulleres e o 15,8%,
206.000 son homes. A taxa de pobreza a nivel nacional practicamente se mantén
igual reducindose tan so 0,2 puntos pasando a 19,5%.

POBREZA SEVERA

A taxa de pobreza severa (con ingresos maximos de 679€ mensuais nun fogar
dunha persoa ou 1.426€ no de dous adultos e dous nenos ou nenas) aumenta do
5,9% ao 6,5% (0,6 puntos mais), que son unhas 176.000 persoas, e segue a

manterse por debaixo da media estatal (8,0%, 2,5 puntos mais alta).

A pobreza severa aumenta, sobre todo, no grupo de idade de menores de 18 anos
(6,8%), nos fogares que viven con nenos, nenas € mMozos economicamente
dependentes (5,3%) e nas persoas que viven de alugueiro (14,0%).

POBREZA E PENSIONS

361.800 pensions de galegas e galegos estan por debaixo do limiar da
pobreza (873€ ao mes en 14 pagas), 0 45,9% do total, é dicir, 11,0 puntos mais que
a nivel estatal (34,9%).

Un 19,9% de pensiéns estan por debaixo do limiar da pobreza severa (renda
inferior a 582 € en 14 pagas en 2025), un total de 156.646 pensidns, unha taxa que
se reduce lixeiramente con respecto ao 2024 (20,3%).

O 60,5% das pensions de viuvez, a inmensa maioria correspondentes a mulleres,
tefien un importe inferior ao limiar de pobreza, dato inferior ao 2024 (63,3%).
Reduciuse tamén a porcentaxe de pensiéns por viuvez por debaixo do limiar da
pobreza severa do 42,4% en 2024 ao 36,8% en 2025.

Grazas ao efecto das pensidns, a pobreza redicese 56,7 puntos na poboacion de
65 anos e mais e 7,7 puntos na poboacién entre 0 e 64 anos.

BAIXA INTENSIDADE DE TRABALLO NO FOGAR (BITH)

No 2025, o 7,6% da poboaciéon menor de 65 anos residente en Galicia vivia en
fogares con baixa intensidade no emprego (nos que se traballa menos do 20%
do seu potencial de emprego). o que se traduce nunhas 152.000 persoas, 12.000
mais que no 2024 (7,1%).



Por xénero, aumentou o indicador no caso dos homes 2 puntos ata un 8,6% e
reduciuse o indicador 0,8 puntos entre as mulleres, ata un 6,6%, é dicir, hai,
66.000 mulleres que viven en fogares con baixa intensidade no emprego, 8.000
menos que o ano anterior, e 86.000 homes, uns 20.000 mais que no 2024.

CARENCIA MATERIAL E SOCIAL SEVERA (CMSS)

O indicador de Carencia Material e Social Severa situase no 7,1%
experimentando un notable aumento con respecto ao ano anterior (4,8%), o que se
traduce en 193.000 persoas nesa situacién en Galicia, 62.000 mais que no 2024.

Empeoraron 12 dos 13 items que compofien o indicador de Carencia Material e
Social Severa. De entre todos hai que destacar, pola sta importancia e pola
magnitude do seu aumento o nimero de persoas que non pode permitirse unha
comida de carne, polo ou pescado polo menos cada dous dias, que sube 1,6
puntos con respecto ao ano anterior, ata situarse nun 5,5%, o dato mais elevado
dende o0 2021.

Entre os items que se estenderon destaca a proporciéon de persoas que non poden
permitirse ir de vacaciéns polo menos unha semana ao ano 37,1%, un 36,5% de
persoas que non tefien capacidade para afrontar gastos imprevistos, que
aumentou 2,8 puntos, ata o 29,6%, a de aquelas que non poden permitirse
substituir as roupas estragadas por outras novas, que aumenta 3,4 puntos ata o
8,1%, asi como a daquelas persoas que non poden permitirse dous pares de
zapatos (+ 2,8 puntos, ata 0 4,2%).

Por sexo, os datos de Carencia Material e Social Severa, aumentan en ambolos
dous casos respecto ao 2024, existe principalmente un empeoramento entre os
homes que aumenta 2,6 puntos ata situarse nun 7,1%, mentres que a das mulleres
aumenta 1,9 puntos ata o 7,0%. Aplicada & poboacién resulta nunhas 99.000
mulleres (27.000 mais que o ano anterior) en CMSS, e 93.000 homes (34.000 mais

que o ano anterior).

A CMSS dos fogares sen nenos, nenas e mozos (7,5%) é superior a dos fogares
con henos, henas e mozos (6,4%).

A Carencia Material e Social Severa mantense mais elevada nas areas urbanas
(aumenta 3,1 puntos respecto do 2024 ata o 7,9% en 2025); e mantense estable
nas zonas rurais (do 4,7% en 2024 ao 4,6% en 2025).

Contindian a darse taxas de CMSS moito mais elevadas entre as persoas que
viven de alugueiro (21,9%) fronte a aquelas que viven en propiedade (3,5%).

A taxa de persoas con discapacidade que esta en CMSS (11,0%) é maior para
aquelas que non teiien ningunha discapacidade (5,6%). A pesares de que en

ambos grupos sociais sube, a fenda entre ambos increméntase. No 2024 hai unha



diferenza de 4,4 puntos porcentuais mentres que no 2025 a diferenza é de 11,0
puntos.

RENDA MEDIA

As rendas experimentaron un crecemento respecto ao ano anterior. A renda
media por persoa en Galicia incrementouse ata os 15.467€, cun aumento de
153€ con respecto ao 2024 (reducindo a distancia coa media estatal que en 2025
se incrementou ata os 15.620€, cun aumento de 813€ con respecto ao ano anterior).

Ao ter en conta a variacién do coste da vida coa actualizaciéon dos datos segundo
o Indice de Prezos de Consumo (IPC), que foi do 38,0%, en termos de 2008 o seu
valorreal é de 11.208€*. Polo tanto, o incremento real da renda dende o0 ano 2008
ata 0 2024 en Galicia, seria de 1.726€.

DESIGUALDADE

En 2025 empeoraron os indicadores de desigualdade. O indice de Gini galego
subiu por primeira vez dende o 2018, dun 26,8 en 2024 a un 28,4 en 2025, e
permaneceu inferior ao indice estatal, en concreto 2,4 puntos. Ainda asi, segue a
estar entre as comunidades auténomas con menos desigualdade.

En Galicia hai mais poboacion da que corresponderia ao grupo central (do decil
4 ao 8), menos nos estratos mais vulnerables (deciles 1,2 e 3) e mais privilexiados
(deciles 9 e 10). No 2025 houbo un aumento nos estratos mais vulnerables e un
descenso no grupo central. Asi mesmo, hai que destacar o aumento de 1,9 puntos

no decil 10, é dicir, no mais privilexiado.
O PAPEL DAS ADMINISTRACIONS DO ESTADO

De non existir ningunha transferencia publica (Estado, Xunta ou concellos) en
Galicia en 2025 a situacion de pobreza chegaria ao 43,5% (aumentando un 27,6
puntos). Actualmente a taxa de pobreza é do 16%, é dicir, 434.000 persoas, de non
existir ningunha transferencia ese nimero ampliariase a mais de 1.181.000
persoas, 747.000 mais que a cifra actual.

Si soamente se mantivesen as pensions de xubilacién e supervivencia e non
houbera ningunha outra transferencia a taxa de pobreza alcanzaria 0 22,8 % da
poboacién galega (6,8 puntos mais), é dicir, haberia 619.000 persoas en pobreza,
185.000 mais que a cifra actual, o que confirma a importancia do sistema de
proteccion mais ald das pensidns.

O impacto das pensions de xubilacion e supervivencia en Galicia € maior que a
nivel nacional: mentres en Galicia un 20,7% da poboacion non cae na pobreza

4 Renda real= Renda nominal / (1+ taxa de variacién do IPC).
Taxa de variacién do IPC (2008 e 2024): 34,1%



grazas as prestacions de xubilacién e supervivencia, a nivel nacional non o fai o
16,5%.

A taxa de pobreza severa foi do 6,5%, é dicir, unhas 176.000 persoas, de non existir
ningunha transferencia, a taxa de pobreza aumentaria ata o 32,1% en termos
absolutos pasaria a 871.000 persoas, ¢ dicir, case 695.000 persoas mais. Se
mantemos as pensions por xubilacion e supervivencia, e non houbera ningunha
outra transferencia, a taxa de pobreza severa subiria ata o 11,3%, é dicir, haberia
306.000 persoas en pobreza severa, 130.000 mais que as que hai actualmente

As pensiéns por xubilacion e supervivencia reducen a pobreza 56,7 puntos
entre as persoas de 65 anos ou mais, tamén o fan 7,7 puntos entre o resto da
poboacién.

As prestacions de proteccion a familia, vinculadas 4 maternidade ou ao coidado
de menores e persoas maiores chegan ao 4,9% da poboacién (0,7 puntos menos
que a nivel estatal) e as prestaciéns de garantia de renda tefien chegan a un 4,6%
da poboacién galega, 3 puntos menos que entre o total nacional (7,6%). En
contraste, as axudas a vivenda tefien unha menor extension, en 2025 chegan ao
2,1% da poboacion de Galicia, valor por debaixo ao que se da a nivel nacional
(2,8%).

A apariciéon do IMV supuxo que minguara o niimero de beneficiarios da RISGA
en Galicia. Asi, a pesares de que en Galicia non se eliminou a renda autondmica,
entre xufio de 2020 e outubro de 2023, practicamente a metade das perceptoras
unicamente de rendas minimas deixou de recibilas, ao pasar de 9.821 a 4.927

persoas, é dicir, 4.894 persoas menos.

Lugo, A Coruia e Ferrol son as cidades galegas con maior gasto social por
habitante (177,4€,134,9€ e 131,0 €), e pola contra Vigo e Ourense as que menos
invisten nesta materia (90,9 € e 91,9 €).

Santiago de Compostela e Pontevedra son os Concellos que mais aumentan o
seu gasto social por habitante no ultimo ano. Pontevedra pasa de 66,7 €/hab. a
93,8€/hab. e Santiago de Compostela pasa de 110,3 €/hab. a 128,5€/hab.

A EMERXENCIA DA VIVENDA CONTINUA

Continlia a emerxencia residencial e de acceso a unha vivenda digna, axeitada e
accesible: as persoas en pobreza destinan un 32,1% dos seus ingresos a
vivenda e 0 24,9% das persoas en pobreza dedican mais do 40% da sia renda
dispoiible a gastos de vivenda.

Hai unha tendencia en aumento do esforzo que fan os fogares nos pagos relativos
a vivenda -auga, electricidade, gas e outros combustibles, que alcanzou o seu pico
mais alto dende a pandemia do COVID-19 no 2020, subindo en 2025 a 31,5%
a porcentaxe de gasto medio en vivenda sobre o gasto medio total dos fogares.



Para un 37,8% dos fogares galegos, ¢ dicir, 419.550 fogares, supofien unha carga
moi pesada. Por tipoloxia do fogar para o 42,9% dos fogares de familias
monoparentais os gastos da vivenda supoifen unha carga pesada.

No 2025, o 4,7% da poboacién en Galicia experimentou retrasos no pago de
facturas de subministros como a luz e o gas, fronte ao 9,3% de poboacién
nacional. Este ano mantense estable con respecto ao 2024 (4,6%).

En 2025 ata o0 16,3% da poboacion residente en Galicia non pode manter a saa
vivenda adecuada en inverno. Esta cifra é lixeiramente mais elevada que a
detectada a nivel estatal (15,9%) e diminuiu en tan so 0,3 puntos con respecto ao
ano anterior.

Un 24,8% dos fogares galegos manifesta ter humidades na sta vivenda, ¢ dicir,
mais de 275.000 e un 15,3%, é dicir, mais de 170.000 ten deficiencias de illamento
térmico ou acustico na sla vivenda.

Un 32,7% dos fogares en Pontevedra e un 30,2% en Santiago de Compostela tifian
problemas de humidades nas sias vivendas, son os concellos con cifras mais
elevadas, e que ademais empeoraron os seus datos con respecto as Ultimas
estatisticas de 2020.

En 2025, 8.082 fogares residian en vivendas con deficiencias grandes, ¢ dicir,
aquelas que presentan simultaneamente: goteiras, humidades, podremia en solos

ou ventas e deficiencias de illamento térmico e/ou acUstico.



Informe realizado co financiamento da Conselleria de Politica Social da Xunta de Galicia
a través do Convenio 2025 para a Coordinacién, optimizacién dos recursos e sinerxias
de actuacién das entidades integrantes que tefien como finalidade a loita contra a
pobreza e a exclusidn social.

